
ZYRA E KRYETARIT

KËSHILLI KOMUNAL PËR SIGURI NË BASHKËSI

	Nr.Prot.
	01/2019

	Për:
	Kryesuesin e Kuvendit të Komunës së Suharekës- z. Bexhet KUÇI

	Nga:
	Kryetari i Komunës nё Suharekë njёherit Kryesues i KKSB-sё

	Lënda:
	Informatë për aktivitet e KKSB-së 

	Datë:
	04.07.2019


Nga takimet e Këshillit Komunal për Sigurinë e Bashkësive “KKSB” nё Komunën e Suharekës, të paraparë sipas Udhëzimit Administrativ të nënshkruar nga Ministria e Punëve të Brendshme dhe Ministria e Administrimit të Pushtetit Lokal 27/2012, MPB dhe 03/2012, MAPL për themelimin e Këshillave Komunale për Siguri në Bashkësi KKSB, ju dërgojmë këtë:

I N F O R M A T Ё
Pas konstituimit tё organeve tё Komunës nё Suharekë, tё daluar nga zgjedhjet lokale tё vitit 2017, Kuvendi i Komunës nё muajin shkurt tё vitit 2018, ka themeluar Këshilli Komunal për Siguri në Bashkësi (KKSB-në), konform Ligjeve dhe akteve tjera nënligjore tё aplikueshme nё Republikën e Kosovës, si organ këshillues për çështjet e sigurisë në bashkësi me përfaqësim të gjerë të të gjitha komuniteteve dhe përfaqësues të shoqërisë civile. 
Këshilli Komunal për Siguri në Bashkësi (KKSB-ja) për periudhën Janar-Qershor tё vitit 2019, ka mbajtur tri (3) takime të rregullta dhe ato konform planit të veprimit të miratuar nga Kuvendi i Komunës së Suharekës.

Në këto takime kanë marruar pjesë kryesisht shumica e anëtarëve të Këshillit të (KKSB-së).
Në takimin e parë (1) të rregullt të mbajtur me datën 11.02.2019, tema diskutimi kanë qenë:
· Vlerësimi i përgjithshëm i sigurisë në  territorin e Komunës së Suharekës;

· Monitorimi dhe raportimi mbi nivelin e sigurisë në shkolla dhe zbatimi i planit operativ për sigurinë në shkolla;

· Trajtimi i qenve endacak;

· Vetëdijesimi i nxënëseve për rrezikun nga minat dhe mjetet tjera të pashpërthyera;

· Identifikimi i hapësirave publike ku cenohet lëvizja e lirë e qytetarëve.

Si konkluzione apo rekomandim nga ky takim ka dalur; Që të rritet edhe më shumë bashkëpunimi i policisë me qytetarët për të parandaluar dhe zbuluar autorët e vjedhjeve si dhe për çështje të komunikacionit të merren masa më rigoroze ndaj shkelësve të rregullave por gjithmonë brenda suazave tё ligjeve ekzistuese.

Si konkluzione apo rekomandim nga ky takim ka dalur; Bashkëpunimi në mes të qytetarëve dhe Policisë si dhe kjo e fundit te patrulloj më shumë për rreth shkollave të mesme si dhe Komuna të gjënë mundësin buxhetore për ta bërë sigurimin fizik të shkollave të mesme në Suharekë. 
Konkluzion tjetër apo rekomandim nga ky takim ka dalur; Që Komuna te bënë kërkesa si dhe presion ne Ministrit kompetente dhe agjencinë e veterinës qe te merren me trajtimin e qenve endacak pasi që qeveria ka ndarë mjete financiare për këtë qellim.

Konkluzion tjetër apo rekomandim nga ky takim ka dalur; që të bëhet kërkesë në FSK që në tri shkollat e mesme dhe ne fshatin Duhel dhe Bllacë të mbahen ligjërata me qellim te vetëdijesimit të nxënësve nga mjetet e rrezikshme.

Konkluzion tjetër apo rekomandim nga ky takim ka dalur; Drejtoria e inspeksionit se bashku me policin te dalin ne terren dhe të bëjnë largimin e të gjitha gjerave apo gjësendeve që pronaret e bizneseve i kanë vendosur në hapësirat publike ku janë të dedikuar për lëvizjen e lirë të qytetareve.

Në takimin e dytë (2) të rregullt të mbajtur me datën 23.04.2019, tema diskutimi kanë qenë:

· Mbështetja e projekteve konkrete ne zgjidhjen e problemeve të sigurisë në bashkësi

· Analizimi i vjedhjeve në territorin e Komunës së Suharekës

· Identifikimi dhe krijimi i zonave të gjelbëruara përreth shkollave për të ruajtur hapësirën dhe sigurinë e plotë të nxënësve;

· Siguria në trafik; 

Konkluzion apo rekomandim nga ky takim ka dalur; Drejtoria e shërbimeve publike në bashkëpunim me Drejtorinë për Urbanizimin dhe planifikim të verifikojnë të gjitha vendet ku ka nevojë të bëhen pjerrinat për personat me nevoja të veçanta dhe të vendosen kamerat në të gjitha shkollat e Komunës ton.
Konkluzion tjetër apo rekomandim nga ky takim ka dalur; Kërkojë nga policia që vazhdimisht te patrullojnë tërë natën në territorin e Komunës së Suharekës dhe ti zbulojnë rastet e vjedhjeve në tërë territorin e Komunës tonë.

Konkluzion tjetër apo rekomandim nga ky takim ka dalur; Drejtoria e arsimit të hartojnë projekte konkrete për të gjitha shkollat për krijimin e zonave të gjelbëruara me qellim te një krijimi të një ambienti të pastër dhe të sigurt për nxënësit dhe mësimdhënësit dhe ti prezantojnë në Komunë për ti realizuar ato projekte.
Konkluzion tjetër apo rekomandim nga ky takim ka dalur; Policia e Kosove te marrin aksione me te shpeshta në matjen e shpejtësisë së automjeteve si dhe të bëjnë kontrolla të vazhdueshme në qytetin e Suharekës me qellim të zhbllokimit të trotuareve nga parkimet e automjeteve në vendet e pa lejuar për parking.
Në takimin e tretë (3) të rregullt të mbajtur me datën 11.06.2019, tema diskutimi kanë qenë:

· Diskutim për aktivitete e organizuara nga Drejtoria e Arsimit për maturantet;

· Lëmoshë-kërkuesit;

· Parapërgatitja dhe vetëdijesimi i qytetarëve për mbrojtje nga zjarri gjatë sezonit veror;

· Plani operativ për sezonin e pushimeve të mërgimtarëve dhe dasmave;

Konkluzion apo rekomandim nga ky takim ka dalur; Vitin e ardhshëm Drejtoria e arsimit të mbaj takim me prind për të biseduar për çështjen e ardhjes në mbrëmje të maturës me makina private nxënësit dhe me marr vendim që mos me i lejuar me ardhë me vetura nxënësit në mbrëmje të maturës.
Konkluzion tjetër apo rekomandim nga ky takim ka dalur; Të shtohet numri i zjarrfikëseve gjatë sezonit të verës, të merren masa preventive për mos djegien e fushave, të njoftohen me shkrim pishinat për raste emergjente për furnizim me ujë nga baseni dhe në raste emergjente të bashkëpunohet me FSK.
Konkluzione apo rekomandime nga ky takim ka dalur, bashkëpunimi me qytetarët dhe policinë, Zbatimi i ligjit për shkelësit e  rregullave të komunikacionit dhe motoja të jetë publike “Festo me zemër dhe jo me armë” gjatë ahengjeve familjare.
Me respekt!
                                                               Kryetari i Komunës                                                      

